К ОПЦБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
“Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ вежсьӧмъяс пыртӧм йылысь
Шуа:
1. Пыртны “Содтӧд дасьлун режим пыртӧм йылысь”                      Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысьлысь
могъяс недыр кадколастӧ збыльмӧдысь                                                 В. Уйба
Сыктывкар
2020 вося сора тӧлысь 14 лун
76 №
Коми Республикаса Юралысьлӧн
2020 во сора тӧлысь 14 лунся 76 №-а Индӧд дорӧ
СОДТӦД
“Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ пыртӧм
ВЕЖСЬӦМЪЯС
“Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдын:
1. 2 пункт гижны тадзи:
“2. Коми Республика мутасӧ Россия Федерация суйӧр сайысь воӧм гражданалы:
1) 8-800-55-00000 телефон номер пыр веськыд йитӧд пыр юӧртны асланыс бӧр воӧм, индӧм мутасъясӧ ветлан ин, кадпасъяс йылысь, йитчан юӧрсӧ;
2) сэк, кор быд ногӧн заводитіс слабмыны дзоньвидзалун, пырысьтӧм-пыр шыӧдчыны медицина отсӧгла оланін (овланін) серти, медицина организацияясӧ ветлытӧг;
3) Россия Федерация суйӧр сайысь воан лунсянь куим календарнӧй лун чӧжӧн обследуйтчыны выль коронавирус инфекция вылӧ ПЦР методӧн.”;
2. 3 пункт киритны. 
3. Содтыны татшӧм сюрӧса 5.7 пункт:
“5.7. Россия Федерацияса юралысь канму санитарнӧй врачлӧн     2020 во сора тӧлысь 7 лунся 18 №-а Шуӧм подув вылын удж сетысьяслы, кодъяс уджалӧны Коми Республика мутасын, 2020 вося сора тӧлысь            15 лунсянь:
юӧртны уджалысьяслы, кодъяс мунӧны Россия Федерацияысь, сы йылысь, мый Россия Федерация мутасӧ уджалысьлӧн воан лунсянь куим календарнӧй лун чӧжӧн колӧ нуӧдны COVID-19 вылӧ лабораторнӧя туялӧмъяс ПЦР методӧн;
удж вылӧ суйӧрсайса гражданаӧс босьтігӧн прӧверитны, эмӧсь-ӧ медицина документъяс, кутшӧмъяс эскӧдӧны COVID-19 вылӧ ПЦР методӧн лабораторнӧя туялӧмлысь отрицательнӧй бӧртассӧ, кутшӧмӧс босьтӧма Россия Федерация мутасӧ воан лунсянь куим календарнӧй лунысь абу сёрджык.”.
4. 19.6 пунктӧ содтыны татшӧм сюрӧса выль мӧд абзац:
“2020 вося сора тӧлысь 15 лунсянь “Воркута” да “Усинск” кар кытшъясса муниципальнӧй юкӧнъяслӧн мутасын лэдзны уджавны йӧзӧс ӧтув вердан стационарнӧй предприятиеяс бердын гожся верандаяслы (гожся кафеяслы) сӧмын ӧтчыдысь вӧдитчан тасьті-паньӧн вӧдитчӧмӧн, оланпастэчасӧн урчитӧм корӧмъясӧ кутчысьӧмӧн, сы лыдын тайӧ Индӧд дорӧ 3 №-а содтӧдын индӧм лыддьӧг серти эпидемиялы паныд мероприятиеяслысь комплекс нуӧдӧмӧн, а сідзжӧ тайӧ Индӧдлӧн 19.8 пунктӧн урчитӧм дзескӧдӧмъясӧ.”.
5. 19.7 пунктӧ содтыны татшӧм сюрӧса выль мӧд абзац:
“2020 вося сора тӧлысь 15 лунсянь “Усинск” кар кытшса муниципальнӧй юкӧнлӧн мутасын лэдзны нуӧдны удж, мый йитчӧма абу сёян-юан тӧваръяс вузалӧмкӧд, вузасян заллӧн ыджда вылӧ видзӧдтӧг,  оланпастэчасӧн урчитӧм корӧмъясӧ кутчысьӧмӧн, сы лыдын тайӧ Индӧд дорӧ 3 №-а содтӧдын индӧм лыддьӧг серти эпидемиялы паныд мероприятиеяслысь комплекс нуӧдӧмӧн.”.
6. Индӧд дорӧ 3 №-а содтӧдын:
X юкӧдлӧн 2 пунктын “да смена чӧжӧн челядьлӧн недыр кад кежлӧ ветлӧмъяс вылӧ” кывъяс вежны “, а сідзжӧ смена чӧжӧн челядьлӧн недыр кад кежлӧ ветлӧмъяс вылӧ, эновтны позьтӧм медицина отсӧг сетан случайяс кындзи, кутшӧмӧс оз вермыны сетны лагерын.” кывъясӧн.

